Nafarroako Parlamentuko Mahaiak, 2009ko martxoaren 23an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Ana Figueras Castellano andreak aurkeztutako galdera, apopilo-etxeen sistemari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 192. artikuluak agindutakoari jarraikiz, idatzizko erantzuna bidal dezan.

Iruñean, 2009ko martxoaren 23an

Lehendakaria: Elena Torres Miranda

GALDERAREN TESTUA

Izquierda Unida de Navarra-Nafarroako Ezker Batua foru parlamentarien elkarteko Ana Figueras Castellano andreak ondoko galdera aurkeztu du, Nafarroako Gobernuko Hezkuntza Departamentuak idatziz erantzun dezan.

Gizarte gaien arloan, apopilo-etxeena da pertsona batzuen etxebizitza-arazoari konponbidea emateko egiten diren eskaintzetako bat.

Une honetan, badakigu zerbitzu hori nabarmen hobetu daitekeela. Aipagai ditugun betebeharren ideia erreala osatzeko, honakoa jakin nahi dugu:

Gizarte Ongizateko Departamentuak zenbat pertsonari ematen die arreta Nafarroan etxe partikularretan?

Nolako jarraipena egiten die Gizarte Ongizateko Departamentuak apopilo-etxeetan bizi diren pertsona horiei?

Iruñean, 2009ko martxoaren 16an

Foru parlamentaria: Ana Figueras Castellano

